ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՆՐԱՅԻՆ ՀԵՌԱՐՁԱԿՈՂԻ ԽՈՐՀՐԴԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	  Նախագծով նախատեսվում է ՀՀ 2025թ. պետական բյուջեով նախատեսված` Կառավարության պահուստային ֆոնդից Հանրային հեռարձակողի խորհրդին հատկացնել 115.0 մլն դրամ՝ «Հայաստանի հանրային հեռուստաընկերություն» ՓԲԸ-ի խմբագրության մասնաշենքի տանիքի հիմնանորոգման և գլխավոր մասնաշենքի դիմային հատվածում գտնվող նոր հենապատի կառուցման աշխատանքների համար՝ համապատասխանաբար,  75.0 և 40.0 մլն դրամ։
Վերոգրյալի կապակցությամբ հարկ է նշել, որ Նախագծին կից բացակայում են վերոնշված շինարարական աշխատանքների փորձագիտական դրական եզրակացություն ունեցող նախագծանախահաշվային փաստաթղթերը, նշված հարցը չի քննարկվել 2025թ. բյուջետային գործընթացի շրջանակներում և այն չի ներառվել 2025 թվականի պետական բյուջեի լրացուցիչ ծախսերի առաջնահերթությունների հավելվածում (հավելված 6):
Հաշվի առնելով առկա մարտահրավերները և դրանց դիմակայելու համար սահմանափակ հարկաբյուջետային հնարավորությունները՝ առաջարկում ենք ՀՀ կառավարության պահուստային ֆոնդը չդիտարկել որպես նշված ծախսերի ֆինանսավորման աղբյուր և Նախագծով նախատեսվող ծախսերը ՀՀ կառավարության կողմից առաջնահերթ և հրատապ համարվելու պարագայում իրականացնել ՀՀ պետական բյուջեով Հանրային հեռարձակողի խորհրդին նախատեսված ընդհանուր հատկացումների շրջանակներում։
Բացի այդ, տեղեկացնում ենք, որ արդեն իսկ շրջանառվող` ՀՀ 2025 թվականի պետական բյուջեով նախատեսված ՀՀ կառավարության պահուստային ֆոնդից հատկացումներ նախատեսող ՀՀ կառավարության որոշման նախագծերի ընդունումը կհանգեցնի «ՀՀ 2025 թվականի պետական բյուջեի մասին» օրենքով նախատեսված «ՀՀ կառավարության պահուստային ֆոնդ» ծախսային ծրագրի 1-ին կիսամյակի ճշտված չափաքանակի գերազանցմանը:
Միաժամանակ, հայտնում ենք, որ վերոնշված գրությամբ ֆինանսատնտեսական նախարարական կոմիտեի 2025 թվականի մարտի 17-ի նիստի N ԿԱ/86-2025 արձանագրության 6-րդ կետին արված հղումը չի համապատասխանում Նախագծով քննարկվող հարցին:
Առաջարկում ենք նաև Նախագծի վերնագրում «26060» թիվը փոխարինել «2060» թվով:




	Ընդունվել է մասնակի, խմբագրվել է մասնակի

- Ներկայացվում է 7-րդ մասնաշենքի տանիքի նախագծանախահաշվային փաստաթղթերը՝ փորձագիտական եզրակացությամբ, իսկ գլխավոր մասնաշենքի դիմային հատվածում գտնվող հենապատի կառուցման նախագծանախահաշվային փաստաթղթերը գտնվում են ձեռքբերման փուլում, և պատրաստ լինելուն պես հաջորդիվ կներկայացվի:
-Նախագծի վերնագրում «26060» թիվը փոխարիվել  է «2060» թվով:





